
Bu'uuroota Amantii 

 
Tajaajila Kristiyaanaa LHM - Itoophiyaa 

 
Kutaa 2ffaa 

Barumsa 4ffaa 
 

Iyesus -Luba, Motiifi raajicha keenya 
 
.... Waaqayyo waan hundumaa milla kristoos jala kaa'e ... Efesoon 1:19-23 
 
1. Hojiin Kristoos Maali? 

Barumsa 3ffaa keessatti waa'ee eenyummaa Iyesus waaqas namas 
ta'uusaa barreerra. Amma immoo Iyesus kristoos kan ittin waamamaa ture 
maqaa sadarkaa ibsan hubanna, attamitti akka ittifayyadamaa ture ilaalla. 
Maqaa sadarkaa ibsan sadii qaba, innis 

     A. Raajicha,  B. Luba,  C.Mootii 
 

Kristoos Raajicha 
 

2. Raajichi maali? 
Raajicha jechuun ergaa raajii qabuufi kan gara fuula duraatti ta'uu waaqayyo 
biraa fidee sabatti kan himuudha. Fakkeenyaaf Ermiyaas, Esaayaas, 
Eliyaas, bara kakuu duraa ummatnni cubbuusarraa akka deebi'u 
akeekachisuuf ergamanii turan. 

3. Raajummaan Iyesus akkamini? 

A) Iyesus sgalee mirsiraachoo wangeelaa namootaaf fideera, 
wangeelichis karaa fayyinaa namoota agarsiisa, Innis waa'ee jaalala 
Waaqayyoo namootaaf qabu akkasumas sagalichi akka raawwatu 
du'atti ofi kenne kanaanis abdiin keenya dhugoomeera. 

 
B) Waan gara fuula duraatti ta'u dursee dubbata ture. Fakkeenyaaf, 

yoomi fi attamiti akka du'u, attamiti du'aa akka ka'ufi jiraatu dursee 
dubbateera.  
Luqaas 18:31-33 
 

C) Dinqii godheera. Dukkubsatoota fayyiseera, hafuura hamaa baaseera, 
cubbuu namaaf dhiiseera, nyaata irraa hafaa taasiseera, du'aa 
kaaseera. Kana gochuu kan danda'u isa waaqummaa qabu malee kan 
biraa miti. Kanaaf isa hordofuufi duukaa buun nuuf ta'a  
Namoonnis dinqii inni hojjete yemmuu argan, kun dhugumaan raajicha 
isa gara biyya lafaa dhufuudha jedhani. Yohaannis 6:14 
 

D) Duuka buutotasaa tajaajilaaf bobbaaseera. Isaan kun dhuga 
baatotaafi ergamoota isaati, eega inni gara waaqatti ol ba'ee boodas 
araara Waaqayyoofi jaalalasaa akka himan waan hundinuu isaaniif 
mija'aa ture. 
Isin jalqabarratti na wajjiin turtan, dhuga baatota kootiis ... Yhaannis 
15:27, Luqaas 9:1-6 

 
E) Kristiyaanonni (amantoonni) wangeela akka labsan abboommiifi aboo 

kenneef, namooni cubbuurraa deebi'ani fayyisaafi gooftaa ulfinaa 
Iyesuusin akka amanatan harias hojii raajicha karaa keenya akka 
fiixaan ba'u nu abboomeera. 

 
Egaa dhaqaa maqaa abbaa, ilmaa fi hafuura qulqulluutiin 
cuuphaa.... hamma dhuma biyya lafaatti ani isin wajjinan jira.        
Maatewos 28:19-20, luqaas 7:16 Yohannis 4:19 maatewos 21:11, 
46, Maarqoos 16:15 

Kristoos Luba keenya 
 

4. Lubichi maali? 
Kakuu duraa keessatti lubni barsiisaarra, kan caaludha seera Waaqayyoo 
akka kabajamu barsiisuu qofaa utuu hin ta'iin namoonni yemmuu 
cubbaman isaaniif Waaqayyoo gidduu dhaabatee kan kadhatuufi aarsaa 
kan dhiyeesuudha, kunis mallattoo isa gara fuula duraa ta'uuf jiru waa'ee 
Iyesus agarsiisa. 
 

5. Lubummaan Iyesus akkamini? 
A. Iyesus sagalee Waaqayyoo barsiise, Waaqayyoo amantii attamii akka 

isaan irraa barbaadu, attamiti jiraachuu akka qaban, waa'ee akeeka 
Waaqayyoo sabasaaf qabu ibsaaf ture, hari'as sagaleen kun dubbatamaa 
jira.      Maatewos 4:23 

 
B. Waa'ee keenyaaf aarsaa ofgodhe. Aarsaan bara kakuu duraa dhiyaataa 

ture sun isa jiraataa aarsaa dhugaa ta'ee cubbuu keenyaaf gara fuula 
duraattin uuf kennamuuf jiru hangafa lubootaa isa ta'e waa'ee Iyesus 
mulisa. Iyesus aarsaa fudhatama qabu, aarsaa jiraataa arganne lamuu 
aarsaa biroo dhiyeesuu nu hin barbaachisu.   Ibroota 10:3-4 

 
C. Iyesus mirga abbaa isaa taa'ee dhiifamu cubbuu keenyaatiif kadhannaa 

araaraa nuuf kadhata, fakkeenya abboota qulqullootaa aarsa 
ta'uusanirraa kan barannu qabnna. Garuu Waaqayyoo duratti waa'ee 
keenya dhiyeessuudhaan kadhannaa keenya kan dhaga'u gidiraa keenya 
kan nu irraa fuudhu dhumarrattis gara jireenyaatti kan nu geessu Iyesus 
kophaadha. 
Roomaa 8:34 
.... qalama Waaqayyoofi dhi'aatus godhee nuuf jedhee dabarsee of kenne 
.... Efesoon 5:2 

 

Iyesus Mootii keenya 
6. Mootiin maali? 

Mootiin durii mootota yeroo amma irraa adda, olaantummaa guddaa 
qaba, geggeesuudhaaf, qabeenyarratti ajajuuf, waraanuuf, murtii kenuuf, 
idaa dhiisuuf aboo guutuudhaan ofijalatti bulchuu danda'a, Mootiin akkasii 
jireenyaa fi badiisa ummataarratti aangoo guutuu waan qabuuf eegduu fi 
geggeessa godhatani bitamaafi turan. 

7. Iyesus mootiidha yoo jennu'oo 
A) Iyesus guutummaa biyya lafaa bituuf aangoo qaba lafaafi waaqarra kan 

jiru hundinu to'annaa isa jala jiru. Humna isaatiin nu eega, isaan abdii fi 
jajabina qabaanna, jaalalli isaas nu marsee waan jiruuf nuyi warra 
gammachuudhaan deddeebi'anidha. 
inni kun eenyuu? Hafuuroota xura'aa ni ajaja, isaanis ni abboomamuuf, 
... Maarqoos 1:27 
 

   Dabaltaan: - Luqaas 23; 42 Yohaannis 18:36, 5:27, Maatewos 28:18 
 

B) Araara isaatiin jireenya arganne- 
Akka warra kan isaa taani, akka warra dhiifama cubbuu argataniittis 
waa'ee mootummaa kristoos laficharratti ni labsina. ... Efesoon 1:20-
23, Qolaasiyaas 1:18 Efeson 4:23-24 
 

C) Ulfinaafi aangoon isaaf ni ta'a 
Lafa kanarratti isa ni waaqesina, waaqarratti immoo bara baraan isa ol 
qabna, Ergamoota, qulqullootaafi kan kristoosiittii amanan hundumaa 
wajjiin ifa bara baraa keessa ni jiraanna. Waa'ee kennaa kanaaf waan 
jennu hin qabnnuu bara baraan galatnni isaaf haa ta'u. 
Filiphisiyuus 2:10-11 
 
Dabalataan: - Ximootewos 2ffaa 4:18 Maatewos 16:27-28 Mulata 4:11 
 

 
Xumura Kutaa 2 ffaa Barumsa 4 ffaa 
Gaaffiiwwan kana afaaniin deebisuuf yaali, yoo sirakkise barumsicha keessa 
deebii ilaali. 

 
Deebiicha yemmuu ati nuuf ergitu nuyis qabxii kee barumsa itti'aanu duukaa siif 
ergina. Gooftaan si haa'eebbisu. 
 

  
. 

Gaaffiwwan Kutaa 2 ffaa 

Barumsa 4 ffaa 
 

1) Maqaan hojii Iyesuus ibsuu sadiitti hiramanii ilaalamuu ni daanda’amu 
       Inni nuuf  

1. ___________________________________ 

2.  __________________ ________________ 

3. __________________________________ 
 

2) Raajiicha jechuun ergaa Waqayyo namaaf kaga’uu fi waa’ee fulduraaa 
    kan dubbatu dha. 
 

    (   ) Dhugaa              (    ) Soba 
 
3) Kan sirri ta’e irratti (√) ka’i iyessuus kirstoos raajicha waan jennuuf 
     
      (  )  A. Waa’ee du’aa isaa fi du’aa ka’uumsa isaa dubbachuun fulduratti 
                 waan ta’u ibsaa jira. 
      (  )  B. Tasuma iyyuu hin duune, garuu akka Eeliyaas gara Waaqaatti  
                 (samiitti) deemee jira. 
      (  )  C.  Ergaa Waaqayyoo kan qalbii jijjiranna fi kan fayynaa. 
 
4) Iyyesus hojii raajummaa nu keessatti akkamitti raawwataa? 
 
          ________________________________________ 

 ________________________________________ 

 ________________________________________ 
 
5) Kirstos akka Lubaatti kana tajaajilu kara sadii ibsi. 
         
       1. ____________________________________________ 

       2. ____________________________________________ 

       3. ____________________________________________ 

 
6) Walitti firomsi  
 
        A/ Raajiichaa _________      1. Mootii Ulfinaa fi sinboodhaan bara  
                                                            baraan galataan mo’u. 
        B/ Luba        __________       2. Humna ergaan Waaqayyoo sabootaaf  
                                                            ga’uuf nu kennamu. 
        C/ Mootii        ________        3.  Ofi isaa nuuf arsaa godhe. 

7)   Yeroo rakakanuu fi gargaarsa barbannu, ergamoota, qulqullootaa fi  
      wara du’aan darban akka isaan Waaqayyoon nuuf kadhataan 
      gaafachuu nu barbachiisa. 
 
          (    ) Dhuga         (    ) Soba  
 
8)  Kutaa macaafa qulqqulluu kana xumuri.  
       

_______________________________________________________________

_______________________________________________________Warri lafa 

jala jiranis hundinu _______________________________Ulfina 

___________________________ jilbeenfatanii akka sagadan godha. 

__________, ____________Yesus kristos goofta __________________ jiru. 

 
9) Sirri kan ta’e irratti mallattoo (√) kaa’i,  
 
     (  ) A. Biyya lafaa kana irratti bara baran Waaqayyoon jaalaala fi  
              gammaachuu laphee guutuudhaana galateeffanna. 
 
     (  ) B.  Walda kirstiyaana qulqullooftuu taattee dura bu’uu fi geggessuun  
                itti gaafatamummaan nuuf kennamee jira. 
 
     (  ) C.   Kirstoos biyya lafaa huudaa irratti aangoo inni qabu beekuun  
                keenya gammachuu fi jaajjabina guddaa nu kenna. 
 
10)   Kutaa macaafa qulqqulluu kana xumuri 
        “ Inni_________________________________________________warra   

hojii gaariitiif hinaafan ______________________________________nuuf     
        kenne.'' 

 
 

Maqaa ___________________________________  

Lakk _____________________________________ 

Teessoo ___________________________________ 

          To'ataa ____________________________________ 




